
UIT DIE KAJUIT 
Wanneer ‘n mens ouer word is jou sig nie altyd meer so goed nie en het mens 
‘n bril of kontaklense nodig om beter oor ‘n afstand te kan sien of om woorde 
op ‘n bladsy reg te kan lees.  Soms word die bril se glase vuil en verdof ons 
visie.  Dan moet ons dit eers skoonmaak om beter te kan sien.  Dit het my laat 
dink aan hoe ons na die wêreld kyk?  Deur watter spreekwoordelike “bril” sien 
ons raak wat om ons aangaan en is ons bril skoon?  Hierdie is vrae wat ons vir 
onsself eerlik moet beantwoord, want dit bepaal ons lewens.  Meer belangrik: 
dit bepaal ook hoe ons kinders na die wêreld kyk.  Sien ons net die negatiewe 
dinge in die lewe raak of het ons ‘n positiewe uitkyk op die lewe?  Ons almal 
beleef moeilike dae en krisistye, maar die verskil lê daarin hoe ons hierdie 
soort dinge hanteer.  Alles in die lewe loop nie altyd reg nie – vir niemand nie.  
Die geheim is om dit met die regte ingesteldheid te hanteer.  As ons gaan 
toelaat dat wat om ons gebeur (dink aan onregverdigheid, siekte, die 
ekonomie, misdaad, ens) ons denke negatief raak, gaan ons definitief die lewe 
ook so ervaar.  Die teendeel is natuurlik ook waar.  As ons nie toelaat dat 
hierdie dinge ons doen en late oorneem nie, kan ons voluit lewe en ‘n verskil 
maak waar ons ookal betrokke is.  Die geheim lê daarin om so ‘n ingesteldheid 
aan ons kinders oor te dra.  So, kom ons kyk na die wêreld deur ‘n ander “bril”.  
Deur ‘n spreekwoordelike skoon bril wat geleenthede raaksien en ‘n verskil 
probeer maak, eerder as om te kyk deur ‘n bril wat net probleme raaksien.  
Ons moet dit vir ons kinders aanleer.  Ons skuld dit aan ons kinders as ons wil 

hê hulle moet eendag ‘n toekoms hê.  Geniet die naweek en sterkte vir 
volgende week. 
Dr. André Smith 
 

BELANGRIKE INLIGTING EN UITSLAE
 

1. Begrotingsvergadering  
Baie dankie aan die ouers wat die begrotingsvergadering bygewoon het.  Ongelukkig 
was daar nie genoeg ouers om ‘n kworum te vorm sodat die begroting vir 2026 
goedgekeur kon word nie.  Derhalwe sal daar weer ‘n vergadering plaasvind op 
Dinsdag, 4 November 2025 om 14:00.  Daar is nie weer ‘n kworumvereiste nodig nie.  
Die kennisgewing en opsomming van die begroting is reeds via D6 uitgestuur.   
 
2. Graad 4-7 Akademiese toekennings 
Baie geluk aan al ons graad 4-7 leerders wat akademiese knopies vir die derde 
kwartaal ontvang het vir diamant (bo 85%), goud (80 – 84,9%) of silwer (75 – 79,9%).  
Die volgende toekennings is gemaak: 

• Graad 4:  29 diamant, 14 goud en 11 silwer 

• Graad 5: 28 diamant, 12 goud, 23 silwer 

• Graad 6: 26 diamant, 16 goud, 13 silwer 

• Graad 7: 18 diamant, 15 goud, 11 silwer 

2025 SKOOLKWARTALE 
 

4de: 13 Oktober – 10 Desember  

“Change your 
glasses, change 

your world.”  
 

             

Afrikaanse idioom van 
die week 

 

Alles is nie altyd 
maanskyn en rose nie: 

 

Alles is nie altyd so mooi en 

reg soos dit lyk nie 



3. Skoolklere 
Somersdrag is nou verpligtend.  Ouers moet ook asseblief seker maak dat leerders 
elke dag netjies en korrek geklee skool toe sal kom – ook wat betref hare en die dra 
van bykomstighede bv. haarrekkies en -linte.  Baie dankie vir almal se samewerking. 
 

4. Krieket 
Uitslae van die wedstryde teen Milkwood was as volg: 
o/7A verloor; o/7B wen; o/8A wen met 18 lopies; o/8B wen met 34 lopies; o/9A wen 
met 24 lopies; o/9B verloor met 2 paaltjies; o/11A verloor met 20 lopies; o/11B wen 
met 5 paaltjies; o/13A verloor met 6 lopies; o/13B wen met 2 paaltjies. 
 

5. Tennis 
Uitslae van die week se tenniswedstryde was: 
Teen Vorentoe:  Oranjebal: Dogters wen 7-0; Seuns wen 7-4 
      Rooibal: Dogters wen met 56 punte; Seuns verloor met 31 punte 
1ste span Dogters: Verloor teen George-Suid en wen teen Oakhill. 
 

6. Redenaars 

• Baie geluk aan Mila Smit en Ingrid Keyser wat ons skool met onderskeiding 
by die landsfinaal van die Oppie-tong-af kompetisie verteenwoordig het. 

• Inge Suhr behaal ‘n 3de plek tydens die Radikale kompetisie vir Prosa en 
tydens die finaal word sy as nasionale wenner in die tweetalige kategorie aangewys.  
 

7. Atletiek 
Die atletiekvoorseisoen is reeds aan die gang.  Die volgende atlete het aan die 
Kwagga top-10 byeenkoms deelgeneem en baie goed gevaar: 

• Mia Rossouw: Hoogspring o/12 – 1ste plek en byeenkomsrekord (1.50 m) 

• Miané Schutte:  2de plekke in Diskus, Hekkies, Verspring en Gewigstoot – o/12  
Baie geluk en baie sterkte aan al ons atlete wat aan die oefen is. 
 

8. Buite aktiwiteite 
Talent Africa: Inge Suhr het ‘n goud ontvang vir Acting Comedy. Amy Lombard 
ontvang ‘n goue medalje en kwalifiseer om Suid-Afrika by die Stars of the Universe 
te gaan verteenwoordig. 
Tweekamp:  Baie geluk aan Milané Belstead wat gekies is om SWD by die OP 
Interprovinsiale byeenkoms te gaan verteenwooordig. 
 

9. Laerskool Park Nasorgsentrum 
Ons is baie opgewonde oor ons eie nasorgsentrum wat vanaf Januarie 2026 in 
werking tree.  Ouers kan nou hul kinders inskryf om deel te wees van die skool se 
nasorg vir 2026.  Koste beloop R900 per maand oor 10 maande.  Let wel: Nasorg is 
slegs vir leerders van Laerskool Park en is vinnig besig om vol te raak.  
Inskrywingsvorms is by die skoolkantoor en op die webblad beskikbaar.  Sien die 
advertensie onderaan. 
 

10. Skooltye 
• Graad RR en R:  07:30 – 12:15 
• Graad 1:   07:30 – 13:00   
• Graad 2, 3 en HBK: 07:30 – 13:30 (Vrydae – 13:00) 
• Graad 4 – 7:  07:30 – 14:00 (Vrydae – 13:15) 
 

11. Skoolfonds 

Skoolfonds is oor 10 maande betaalbaar.  Ouers moet asb. seker maak dat alle 
skoolfonds vir die jaar teen einde Oktober betaal is.  Baie dankie aan al ons ouers 
wat getrou skoolfonds betaal.  Skoolfonds vir 2025 is as volg:  

• Graad R en RR:  R13 500  

• Graad 1 – 7:  R13 200 

Kontak ons: 
Kaapweg 49 Mosselbaai 

Posbus 96, Mosselbaai, 6500  

Tel: 044 691 1020/1              

Epos: navrae@lspark.co.za 

www.laerskoolpark.co.za 

♪ 

VOLGENDE WEEK SE PROGRAM 

 

Ma, 27 Okt: Krieket vs Wesbank 

Di, 28 Okt:  Handboekinspeksie 

                   Tennis vs Outeniqua/H’Bos 

Wo, 29 Okt: Algemene Kennis-eksamen 

Do, 30 Okt: Gr.3 & 6 Sistemiese toetse 

                   Tennis vs Vorentoe/Curro 

Vr, 31 Okt:  Top 10-atletiek (Bredasdorp) 

                  0/11A & o/13A Krieket vs 

Worcester-Oos 

 

 

    

 

BANKBESONDERHEDE 

Naam: Laerskool Park Skoolfonds 

Bank: First National Bank (FNB) 

Rekeningnommer: 62035 761 081 

Takkode: 210-314  

Verwysing: Kind se naam, van en 

graad of toelatingsnommer 

